
					ఈ పుట అచ్చుదిద్దబడ్డది




	ఆ.	
వీనివలనఁ జాల వెతఁ గుందితిమి నేల

ఱేఁడు కినుక చేసి వేఁడి సూపె

నింకఁ బెక్కుమాట లేటికి వినుఁ డిదె

నిక్క మైనదిట్ట లొక్కపలుకు.

	క.	
బలిమి దలిర్పఁగ నీగి

బ్బలఁ బట్టఁగఁ జాలునేరుపరి కిపు డిత్తుం

జెలువములప్రోక యగునీ

తలిరాకుంబోఁడి నెమ్మి దళుకొత్తంగన్.

	క.	
అనిన విని గొల్లకొమరులు

ననఁబోఁడులమిన్నఁ గైకొనఁగ వలసినబు

ల్పును గోడెల గెలువఁగ నో

పనిజడుపును గల్గి కాడుపడి యుండి రొగిన్.

ఘోషవంతుఁడు కోడెలచేఁ జిమ్మఁబడి సొమ్మసిల్లుట

	వ.	
ఆయెడ ఘోషవంతుం డనునొక్కగొల్లకొమరుండు.

	క.	
గిబ్బల గెల్చుట యిది యొక

యబ్బురమా! యనుచు బింక మాడుచు నపుడే

గొబ్బున లేచి బుజంబులు

దబ్బునఁ జఱచుకొని బల్లిదపుదిట మెసఁగన్.

	తే.	
తొడరి యమ్మేటియాలపోతులను డాసి

పట్టుకొనఁబోవుటయు నవి బిట్టి గినిసి

కన్నులను నిప్పు లొలుకంగఁ గడఁగి వానిఁ

బొదివె నన్నియుఁ జూపఱు బెదరి పఱువ.

	క.	
అటువలెఁ బొదివినఁ గనుఁగొని

దిట మింతయు విడక యతఁడు దీటుగఁ గడుముం

		 ఈ పేజీలో చివరి మార్పు 15 మార్చి 2022న 21:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

